
Айни вақтда дунё миқёсида табиий газ заҳиралари 144 трлн.м3 ни, 

Ўзбекистонда 2 трлн. м3 ни ташкил этади. Ҳозирги вақтда саноатда кўпгина 

муҳим маҳсулотлар (хлорсақловчи эритувчилар, углерод сульфид, цианид 

кислота ва бошқалар) метандан синтез қилиб олинади. Метаннинг сув буғлари 

билан каталитик конверсияси водород ва синтез-газ олишнинг асо-сий 

усулидир. Ўз навбатида синтез-газдан турли хил кислород сақловчи би-

рикмалар (метанол, формальдегид, сирка кислота, этиленгликол); олефин-лар, 

углеводородлар, мотор ёнилғиси ва бошқа маҳсулотлар олинади. 

Ҳозирги вақтда цеолитли катализаторлар иштирокида табиий газ, нефть 

йўлдош газлари ва газ конденсатларидан мотор ёқилғилари ҳамда ароматик 

углеводородлар олиш бўйича қатор илмий-тадқиқот ишлари олиб борилмоқда. 

Реакция цеолит сақловчи катализатор иштирокида боради.  

Метанни қайта ишлаш усуллари: биринчиси метандан синтез-газ олиш ва у 

асосида кимёвий маҳсулотлар ишлаб чиқариш; иккинчиси метанни 

оксиконденсатлаб-этилен олиш; учинчиси метанни кислород сақловчи 

маҳсулотларгача бевосита каталитик оксидлаш. 

Метанни конверсиялаб синтез-газ олишнинг учта муқобил усулига 

тўхталамиз. 

I. Метанни конверсиялаб синтез-газ олиш усуллари: 

Cув буғи билан конверсиялаш: 

CH4 + H2O ↔ CO + 3H2; ∆H298=206 кж/моль; T = 700-9000C; кaт:Ni 

Углеводородларнинг буғли конверсиясини ўтказишнинг қуйидаги 

камчиликлари мавжуд: ўта кучли қиздирилган сув буғларининг таннархи 

қимматга тушиши; ортиқча миқдорда CO2 нинг ҳосил бўлиши. 

H2 : CO = 3:1 таркибли синтез газ аммиак синтези учун қулай бўлиб, 

Фишер-Тропш усули бўйича метанол, сирка кислота ва углеводородлар синтези 

учун қулай эмас. 

Кислород билан парциал оксидлаш 

CH4 + 1/2O2 ↔ CO + 2H2 ∆H298=-35,6 кж/моль 

Кислородли конверсиянинг камчиликлари қуйидагилардан иборат: 

кислороднинг таннархи қимматлиги; ортиқча миқдорда CO2 нинг ҳосил 

бўлиши. 

Карбонатли конверсия 

CH4 + CO2 ↔ 2CO + 2H2 ∆H298 = 247 кж/моль 

Карбонатли конверсия қуйидаги қийинчиликлар туғдиради: жараённинг 

юқори экзотермиклиги; катализаторнинг коксланиши: 

CH4↔ C + 2H2 ∆H298 = -83,3 кж/моль 

Карбонатли конверсия узоқ вақт ишловчи барқарор катализатор 

яратилмаганлиги сабабли ҳанузгача саноатда жорий этилган эмас, аммо CO2 ни 

йўқотиш нуқтаи назардан муҳимдир. Метаннинг карбонатли конверсияси 

«парник эффект»ини чақирувчи икки хил иккита газнинг бирданига фойдали 

мақсадларда ишлатилиши билан ҳам истиқболли усул бўлиб, муҳим экологик 

ва иқтисодий аҳамиятга эга. Бу усулнинг яна бир қулайлиги шундан иборатки, 

метанни карбонатли конверсиялаш жараёни одатдаги атмосфера босимида 

(0,1MPa), 650-8000С да ўтказилади.  

Энергетик ва экологик муаммоларни ечишнинг яна бир йўли бу 

карбонатли ва кислородли конверсияларнинг комбинацияларидан (CH4 + CO2 + 

O2) фойдаланишдир. Бу комбинацияланган усул ишлатилганда CO + H2 

аралашмасини исталган нисбатда олиш мумкин. Бундан ташқари бу усул 

қўлланилганда кокс ҳосил бўлиш муаммоси ҳам ҳал этилади. 

II. Метандан этилен олишнинг муҳим 3 йўли: Табиий газни суюқ 

ёқилғиларга айлантиришнинг ҳозирги анъанавий усули кўп босқичли бўлиб, 

юқори ҳарорат ва юқори босим остида боради. Бу жараённи саноатга жорий 

этиш катта маблағ сарфлаш билан боғлиқ. 

Метандан этилен олиш усуллари 
Метанни 

оксиконденсатлаш Табиий газ
Хлор

Синтез-газ Метилхлорид

Метанол
Диметил эфир

Этилен
Пропилен

CH4 + HCl + O2

12

3

 
Метилхлорид орқали метандан этилен олиш 

Метанни оксихлорлаб метилхлорид олиш: 

nCH4 + nHCl + 2

n

O2
⎯⎯⎯⎯⎯⎯ →⎯

= 3,0:1:1:: 3LaClKClCuCl

nCH3Cl + nH2O 

Метанни оксихлорлаш реакцияси атмосфера босимида 550-4200Cда 

боради. 

CH4:HCl:O2=12:2:1; ҳажмий тезлик 8100 л/л∙кaт∙соат; 8,1= сек. 14=katV см3. 

Метил хлориднинг олефинларга айланиши: 

nCH3Cl →C2H4 + C3H6 + C4H8 + nHCl 

Катализатор-SAPO-34; метил хлорид конверсияси-80%; этилен ва 

пропиленга нисбатан селективлик 80-85 %; температура -420-450 0C.  

Иккинчи усул бўйича этилен олиш қуйидаги реакцияларга асосланган: 

2CH4 + H2O + O2 → CO + CO2 + 5H2 

CO + CO2 + 5H2 → 2CH3OH + H2O 

nCH3OH → C2H4 + C3H6 + C4H8 + CnH2n + nH2O 

Метандан этилен олишнинг биринчи ва иккинчи усуллари саноатда яхши 

йўлга қўйилган. 

Метанни оксиконденсатлаб этилен олиш жараёни: Метанни 

оксиконденсациялаш реакцияси очилганига 30 йилдан ошди, аммо ҳанузгача 

юқори фаоллик ва унумдорликка эга бўлган барқарор катализатор 

яратилмаганлиги сабабли бу реакция саноатга жорий этилган эмас. 

Метанни оксиконденсатлаш реакциясини қуйидаги тенглама билан 

ифодалаш мумкин: 

2CH4 + O2 → C2H4 + 2H2O 
5,2770800

−=
C

H
кж/моль. 

Барча ҳосил бўладиган моддаларни инобатга олган ҳолда қуйидаги 

йиғинди реакцияни ёзиш мумкин: 

400CH4 + 259O2 → 90C2H6 + 70C2H4 + 64CO2 + 374H2O +16H2 + 16CO 

5140800
−=

C
H

 кж/моль. 

Метанни оксиконденсатлаш жараёни кўрсаткичлари 

- C2углеводородлар унуми - 25 % гача 

- С2 углеводородлар бўйича селективлик - 80 % гача 

- Этиленга нисбатан селективлик - 55 % гача   

Метанни оксиконденсатлаш реакциясини биринчи бўлиб 1980 йилда 

Митчель очган. Бу каталитик реакция бўлиб, юқори ҳароратда боради. Шу 

билан бирга бу жараён селективлиги нисбатан паст, кучли экзотермик реакция 

бўлиб, бу эса ушбу реакцияни саноатга жорий қилишни қийинлаш-тиради.  

Метанни оксиконденсатлаш реакцияси қуйидаги афзалликларга эга: 

• Метанни этиленга айлантириш жараёни битта технологик босқичда 

боради. Фишер-Тропш реакцияси бўйича метанни сув буғлари билан 

конверсиялаб синтез-газ олиш ушбу усулдан фарқ қилиб кўп босқичли 

жараёндир. 

• Этилен нефть кимёси синтезининг асосий маҳсулоти бўлиб, ундан жуда 

кўп моддалар синтез қилиш мумкин. 

• Метанни оксиконденсатлаш реакцияси Фишер-Тропш синтезидан фарқ 

қилиб одатдаги атмосфера босимида боради. Фишер-Тропш синтези юқори 

босим остида боради. Бу эса ўз навбатида катта ҳаражат талаб этади. 

Метанни оксиконденсатлаш реакцияда ишлатиладиган катализаторлар 

регенерация бўлиш-бўлмаслигига кўра 2 турга бўлинади: қийин тикланадиган 

металлар оксидлари ва осон тикланадиган металларнинг оксидлари. Биринчи 

турга ишқорий-ер металларининг оксидлари ва уч валентли тарқоқ - ер 

металларининг оксидлари киради. Иккинчи турга эса ўзгарувчан валентли d-

элементларнинг оксидлари киради. Охирги вақтларда кремний, вольфрам, 

марганец ва литий асосида янги оксидли-композицион катализаторлар 

яратилди. 

